
BAB  ENAM 

 

PENUTUP 

 

6.1   Kesimpulan  

 

Bedasarkan huraian pada bab-bab terdahulu, maka dapatlah diambil kesimpulan sebagai 

berikut:   

 

a. Program pembangunan dan dakwah mempunyai matlamat yang sama iaitu 

menghendaki terwujudnya negeri yang makmur, aman dan sejahtera, maka  dakwah 

berperanan sebagai kekuatan pendukung pembangunan yang memberi  motivasi, 

membawa perubahan dan pembaharuan pemikiran Islam untuk kemajuan dan 

kebahagiaan masyarakat. Pendakwah pula merupakan pelopor pembangunan yang 

sentiasa berjuang menyampaikan mesej Islam, mengembangkan aktiviti dakwah  

demi kebajikan dan menterjemahkan nilai-nilai pembangunan dalam usaha 

mencapai kemakmuran dan kesejahteraan  hidup di dunia dan di akhirat. 

 

b.  Perjuangan kehidupan masyarakat Aceh sentiasa dilakukan   untuk membangunkan   

ajaran Islam dan mengembangkan dakwah sejak dari dulu lagi. Perjuangan 

masyarakat  Aceh  kini telah terbukti dengan melakukan penerapan Syariat Islam 

dan program pembangunan dilaksanakan mengikut pelaksanaan Undang-Undang 

Syariat seperti yang direalisasikan dalam  aspek pembangunan akidah, syariah, 

akhlak, intelektual, sosial, ekonomi dan pembangunan infrastruktur. 

c.  Pembangunan dalam bidang keagamaan telah dilakukan mengikut penerapan Syariat 

Islam dengan mengingkatkan fungsi tempat ibadah seperti program memakmurkan 

Masjid dan Meunasah (Surau), mempertinggi pengamalan ajaran Islam dalam 

masyarakat, mempergiat pengajian, mengembangkan dakwah Islamiyah, 

meningkatkan peranan ulama dan menerapkan peradilan Syariat Islam.    

 

d.  Pembangunan dalam bidang pelaksanaan Syariat Islam telah malahirkan  sistem 

pendidikan Islami mulai dari sekolah rendah sampai sekolah menengah dengan 

usaha penerapan nilai-nilai Islam di sekolah dan telah meningkatkan status 

pendidikan dayah menjadi bahagian pendidikan daerah Aceh. Pendidikan tinggi 

umum, agama dan dayah telah mampu melahirkan pendakwah mahir, para ulama, 

pemimpin, ahli politik, tokoh koprat dan tokoh masyarakat yang dapat berbakti 

kepada agama, bangsa dan negara.   

 

e.  Pembangunan dalam bidang ekonomi, program pembangunan ekonomi pemerintah 

Aceh telah mendapat peruntukan dana yang besar mengikut potensi kekayaan alam 

dan program otonomi khusus yang dapat meningkatkan biaya pembangunan 

sehingga berkeupayaan  mewujudkan kemakmuran dan membawa kesejahteraan 

masyarakat yang lebih adil dan merata  dengan menjunjung tinggi nilai-nilai Islam. 

Biaya pembangunan yang lebih besar  diperoleh berasaskan  prinsip keadilan  dalam 

pembahagian pendapatan dari sumber kekayaan alam, keadilan dalam pemberian 

dana perimbangan sesuai dengan etika dakwah, peruntukan dana otonomi khusus 

dan menaik taraf wilayah untuk mewujudkan kemakmuran, meningkatkan 

kesejahteraan dan mengurangkan kemiskinan telah dilakukan mengikut  tuntutan 

dari ajaran Islam. 

f.  Pembangunan dalam bidang sosial telah berhasil meningkatkan kesejahteraan sosial 

mengikut prinsip Islam dengan meningkatkan kerja-kerja sosial, menyediakan klinik 

kesihatan dan panti asuhan dengan  membantu fakir miskin, membantu anak-anak 

bermasalah seperti anak yatim, anak terlantar, anak nakal, anak jalanan, anak korban 

bencana dan anak cacat. Pogram pembangunan sosial dikembangkan   berasaskan 

pada nilai-nilai Islam. 

  

g. Program pembangunan yang diasaskan pada pelaksanaan Ayariat Islam telah berhasil 

mengekalkan perdamaian selaras mengikut matlamat dakwah dengan  melahirkan 

situasi yang lebih baik, mampu meningkatkan keamanan sehingga kehidupan 

masyarakat Aceh berada dalam suasana ketertiban, bersatu, aman, damai dan 

harmoni. 

 

 h.  Pembangunan dalam bidang fizikal dan  infrastruktur telah dapat memperbaiki dan 

meningkatkan infrastruktur asas sesuai dengan kepentingan dan keperluan 

masyarakat Islam di Aceh sehingga kini telah tersedia infrastruktur yang lebih baik 

dalam segala aspek kehidupan.  

 

6.2   Saranan 

 

6.2.1  Saranan Kepada Pemerintah 

 

a. Pemerintah hendaknya melaksanakan program pembangunan yang tepat sasaran 

dengan berpedoman  mengikut petunjuk ajaran Islam yang sebenar  sehingga 

program pembangunan dilakukan secara lebih jujur, telus, lebih adil dan  pemerintah 

menjadi pemegang  amanah dengan mengutamakan kepentingan masyarakat  bawah 

sehingga program pembangunan dapat dilakukan selaras  dengan keperluan 

masyarakat  Aceh dan sesuai mengikut pelaksanaan Syariat Islam. 

b. Pemerintah hendaknya sentiasa melaksanakan program pembangunan pada jalan 

kebajikan,  menjauhi dari jalan kemungkaran dan kezaliman supaya diselaraskan 

dengan kehendak dakwah sehingga pemerintah dalam melaksanakan pembangunan  

berperanan sebagai khalifah dalam membangun dan memakmurkan bumi untuk 

mewujudkan  kesejahteraan dan kebahagiaan dalam segala aspek kehidupan   

masyarakat. 

 

c.  Pemerintah  dalam merancang program pembangunan hendaknya berorientasikan 

pada nilai-nilai ajaran Islam dan misi dakwah dengan mengutamakan pembangunan 

kesejahteraan sosial, mengurangkan kemiskinan, dapat melonjakkan pendapatan  

kehidupan masyarakat kampung bagi  mencapai  kebahagiaan di dunia dan di 

akhirat.  

 

d. Pemerintah Aceh dalam melaksanakan program pembangunan keagamaan yang 

berpegang teguh  pada perlakuan Syariat Islam hendaknya sentiasa mendekati 

masyarakat kampung untuk meningkatkan pengamalan ajaran Islam dengan  

memperluas gerakan dakwah,  melatih kader dakwah, mengirim pendakwah ke 

pelbagai daerah terpencil, membantu biaya bagi organisasi dakwah, memberi 

insentif bagi pendakwah individu sehingga matlamat dakwah dapat mencapai 

sasaran untuk membangun pengamalan ajaran Islam secara kffah dalam masyarakat 

dapat berjalan di seluruh Aceh selaras dengan pelaksanaan Syariat Islam.  

 

e. Dalam program pembangunan Syariat Islam, hendaknya pemerintah Aceh  terus 

menerapkan sistem pendidikan Islami yang sebenar mengikut al-Qur’n dan adist 

bukan hanya di sekolah rendah dan menengah tetapi sampai ke universiti supaya 

pendidikan selaras dengan pelaksanaan Syariat Islam dan sesuai dengan kehendak 

masyarakat Islam di Aceh. 

  

f. Dalam membangun ekonomi dan menyusun anggaran pembangunan daerah  

hendaknya pemerintah Aceh merancang dengan tepat sasaran, lebih berkesan, demi 

kepentingan masyarakat banyak dan memantau, mengawasi program pembangunan 

secara ketat dan seksama. Pemerintah Aceh hendaknya  mengambil tindakan 

undang-undang yang tegas terhadap pelaku penyalahgunaan anggaran pembangunan 

kerana korupsi, rasuah dan penyalahguna kuasa masih tinggi berlaku di Aceh yang 

sangat bertentangan dengan program pelaksanaan Syariat Islam. 

 

g.  Program pembangunan fizikal dan infrastruktur hendaknya dilaksanakan secara adil 

dan merata terutama di kawasan-kawasan terpencil dan terisolir yang sangat 

memerlukan infrastruktur asas seperti  membangun jalan dan jambatan yang belum 

dibina serta meningkatkan kualiti jalan dan jambatan yang sedia ada sehingga 

kawasan terpencil dapat berkembang maju dan masyarakat dapat merasai nikmat 

pembangunan. Membangun  infrastruktur hendaknya diutamakan di kawasan 

terpencil harus mampu meningkatkan kemakmuran dan mampu membasmi 

kemiskinan supaya selaras dengan anjuran ajaran Islam kerana tingkat kemiskinan 

masih tinggi di kawasan terpencil. 

 

 

6.2.2  Saranan Kepada Masyarakat Aceh 

 

a. Masyarakat Aceh hendaknya sentiasa memberi sokongan berterusan kepada     

pemerintah dalam melaksanakan program pembangunan, dan masyarakat tetap 

menghargai, memberi nilai yang tinggi terhadap agenda pembangunan, di mana 

pembangunan sentiasa membawa faedah dan manfaat dalam segala aspek kehidupan 

masyarakat. 

 

b. Masyarakat Aceh hendaknya menerima pelaksanaan Syariat Islam secara  lebih ikhlas 

dan sepenuh hati dengan meningkatkan pengamalan ajaran Islam dengan 

memakmurkan Masjid dan Meunasah, mempertinggi pendidikan   dan pengamalan 

agama dalam institusi keluarga, menyampaikan mesej dakwah mengikut 

kemampuan masing-masing dan melaksanakan yang makruf dan mencegah yang 

mungkar sehingga pembangunan keagamaan mendapat hasil sesuai dengan 

matlamat pelaksanaan Syariat Islam. 

 

c. Masyarakat Aceh hendaknya berpegang teguh pada ajaran Islam dengan 

membangun  kualiti diri yang tinggi dan meningkatkan pengetahuan agama untuk 

menjadikan  masyarakat Aceh yang lebih beriman, sangat  bertakwa, berakhlak 

mulia sehingga status masyarakat Aceh berada pada kedudukan yang tinggi selaras 

dengan tingginya ajaran Islam. 

 

d. Masyarakat Aceh hendaknya memiliki pengetahuan yang luas dan berpandangan 

jauh kedepan untuk terus membangun bagi mencapai kemajuan dan kemakmuran 

dengan mengambil ikhtibar, pedoman dan pengalaman dari beberapa kali 

pemberontakan yang menghancurkan pembangunan, mengalami penderitaan, 

kehilangan nyawa, hidup dalam kesengsaraan dan menambah kemiskinan. 

Pemberontakan dan kesilapan masa lalu hendaknya menjadi pengajaran berharga 

yang tidak berulang lagi di masa hadapan sehingga masyarakat Aceh dapat hidup 

dalam suasana aman damai, sejahtera dan bahagia di dunia dan di akhirat.   

e.  Masyarakat Aceh terutama generasi muda hendaknya terus belajar untuk mendapat 

pendidikan yang mencukupi, taat pada agama, patuh pada hukum negara, tidak 

terjerumus dalam bidang kejahatan  dan kenakalan remaja sehingga pemuda menjadi 

pendukung pembangunan, penjaga keamanan  dan pemimpin masa depan. Pemuda 

hendaknya lebih arif, tinggi pemahaman, luas pandangan  dan jangan mudah 

terpengaruh dengan provokasi oleh pihak-pihak yang tidak bertanggungjawab untuk 

menghancurkan pembangunan, mengacau keamanan dan menggugat perdamaian 

yang memusnahkan kehidupan masyarakat di masa hadapan.   

 

e. Masyarakat Aceh hendaknya bertegas dalam memerangi korupsi, rasuah dan 

penyalah gunakuasa yang masih tinggi belaku di Aceh. Masyarakat, ketua kampung 

tidak bersekongkol dengan pegawai pemerintah dalam pemotongan biaya projek 

pembangunan dan pelbagai bantuan masyarakat yang sentiasa dipotong oleh 

pegawai pemerintah kerana tidak tegas masyarakat dan  turut memberi rasuah dalam 

pelbagai aktiviti dengan pegawai pemerintah sehingga rasuah sukar untuk 

dihapuskan. Masyarakat Aceh hendaknya bertindak tegas, berani melapor kepada 

pihak berwajib jika terjadi korupsi, rasuah, sogok menyogok dan penyalahgunaan  

kuasa kerena tindakan demikian sangat bertentangan dengan  Islam dan perlakuan 

program pembangunan belum selaras dengan pelaksanaan Syariat Islam di Aceh.    

 

6.3  Cadangan 

  

a.   Penulis mencadangkan selain tajuk program pembangunan masyarakat Aceh selepas 

pelaksanaan Syariat Islam kajian dari perspektif dakwah perlu diadakan kajian 

selanjutnya tentang keberhasilan dan keberkesanan program pembangunan dalam 

usaha meningkatkan kemakmuran dan kesejahteraan. 

  

b. Program pembangunan perlu dikaji suatu konsep, pola dan pedoman yang sesuai 

dengan ketinggian Islam  dari aspek keseimbangan antara pembangunan meterial 

dan mental spiritual untuk mencapai kesejahteraan di dunia dan kebahagiaan di 

akhirat.  

 

c. Perlu dikaji bagaimana peranan penguasa dalam pentadbiran dan pelaksanaan 

pembangunan yang sesuai dengan ajaran Islam dalam menggalas tugas khalifah di 

bumi untuk membangun negeri yang aman, makmur,  sejahteran, jauh dari rasuah, 

korupsi, penyalah gunan kuasa dan   penuh dengan keampunan Allah s.w.t. 

 

d. Program pembangunan perlu dikaji secara mendalam, mendapat gambaran jelas yang 

berhubung kait dan keselarasan antara strategi program pembangunan dan konsep 

dakwah yang sama-sama berkeinginan mewujudkan masyarakat yang aman, 

makmur dan sejahtera. 

       


